
Bukemaboed

Fovot konota «Diabüls» fa hiel Robert Sheckley

— Gö, — Neelsebub espikon, grinedölo dönu me grin lukäfikum ka 

büo, — nensekiko pro ol ad dunodön as heroed. Steabs degmil ela na-

le-ag vönädik gudik binons no so mödiko pro ol. Oliegükons obi, ab 

nedol dunön te muf bal nama ad uts.

Eseilon e smilil onik evedon blotüköl.

— Ilifädob timi lemödik pro atos, — äprimon nelaodiko, — ifireidob 

bükis lemödik, ififegebob elis stamar lemödik. Fädo göb onik 

ebataflapon gluni, äsvo glöb pegejoköl de granoin. — No steifolöd 

cütidön obi! — eroron.

Arthur etuvom, das näm magivik lienas kretik stäänikon nemu mö 

geil omik. Ekontagom prüdiko lü völ nelogamovik ed, efümetölo das 

stüton väti omik, estutom koveniko sui on.

«Steabs degmil ela levobedot», äletikom. Jiniko das most at binon 

magivan de län nesevädik. Ba, de planet votik. Me hestam okik 

isteifon süvokön diabüli jenöfüköl vipis valik, ab esüvokon omi, eli 

Arthur Gammet. Nutimo desiron bosi de om ed, üf no olobedom, 

opladon omi ini flad. Atos valik binos nekludöfik, ab Arthur Gammet 

cedom, das magivans binons mödadilo nekludöfik.

— Osteifob ad dagetön eli levobedot pro ol, — Arthur espikom 

neleliloviko, senölo das zesüdos ad spikön vödi bal pu. — Ab neodob 

pödikön pro on lü … jö … hölio. Mufs valik at me nam binons 

vönädavogädik.

— Rajanö, — most esion, stanölo len siem lulliena ed logetölo eli 

Arthur äs ravanim. — Konfidob oli. Ad memolöd, das kanob süvokön oli

ün tim alik. No kanol mofugön, klu no steifolöd igo. I, nem obik binon 

el Neelsebub.

— El Beelzebub binon-li röletan olik?

— Utan binon dalefat obik, — ebegesagon Neelsebub, lülogölo 

miniludiko eli Arthur. — Ibinon militan. Liedö, on… Neelsebub eropon 

spikön ed eluxamon badöfiko lü Arthur. — Ye, ols, diabüls, nolols 

valikosi at! Isao! Ed oblinolöd eli levobedot!

Arthur Gammet enepubom.

Estöfikom tö gul ela 'Second Avenue' (lael telid) ed ela 'Ninth 

Street' (süt zülid) — tö plad ot kö inepubom. Plögun äseaton len futs 

omik, klots omik pedaükon fa suet. Ekledom — bi ettimo, ven 

Neelsebub elelivükon omi, ästutom sui vül magivik, — ab edakipom 

leigaveti, etovom plöguni de glun ed espidom lomio. Läbö, mens 

nemödik äbinons nilo. Voms tel pästunöl ko sakäds ämogolofs isao. 

Siör seimik estepom balna lü om, äsvo diseinölo dasäkön bosi, ab 

eropom ed ägolom spido lü el 'Eighth Street' (süt jölid). Votikans u va 

no esienons-la eli Arthur, u va lindifons-la.

Ekömölo ini lödadom telcemik okil, Arthur esteifülom steifi fibik ad 

glömön valikosi jenöl, äs glömoy drimi badik. No ekanom dagetön 

atosi, ed eprimom tikologädön mögis okik.

Odagetomöv-la eli levobedot. Atos mögos üf ovestigom kis utos. 

Mater, keli Neelsebub cedon asä völad, kanon binön seimikot. As sam, 

plumbin u ferin. Ab bisü föl, Arthur liföl pö getot nemödik ofailom-la. 

Kanomöv-la yufidön lü poldanef. Ed opapladomöv-la ini malädanöp

pro lienetiks. No pötos.

Lätiko, kanom no dagetön eli levobedot — ed felifädön reti lifa 

omik in flad. I no lönedos.

Mögädo kanom te blebön ad spetön, jüs Neelsebub osüvokon omi 

dönu, ed täno ovestigom kis binos el levobedot. Bo atos binos-li miot 

zänedöfik? Arthur kanom dagetön uti tö farm zioma okik tö el 'New 

Jersey', ab üfo Neelsebub it umuton noganükön degivi.

Arthur Gammet etelefonom lü bür ed enunom, das ämalädikom ed

usufom malädi tüpü dels ömik. Tän ekvisinom janedi bundanik tö 

kvisinöpil omik, pleidülölo lükölo danädü pötit okik. Alan no kanoy 

fifidön dili somik stipä mutoy pladön oki ini flad. Eleodom vali ed 

eklotom te svimablitili. Binos düp fölid e laf poszedelo. Arthur 

koltenükom su bed ed eprimom spetön. Ti düp zülid e laf enepubom.

— Eplaädol skini dönu, — ekonstaton Neelsebub. — Kitopo el 

levobedot? — lemufükölo göbi nesufädiko, eprimon zivifagolön lullieni.

— No labob uti po bäk, — Arthur ebegesagom, virölo so ad logön 

eli Neelsebub. — Nedob nüni zuik. — Estutom nemütoviko su völ 

nelogamovik pämeköl fa liens kretik.

— I nedob promi orik, das stipä sosus odegevomöv eli levobedot 

oklemor obi.

— Lesi, — Neelsebub esion lefrediko. — Pu dalob notükön vipi bal. 

Gö, oyulob me yul veütik ela Satan (Diabal). No mögos nosükön oni 

nestipöfiko.

— Ela-li Satan?

— Binon bal presidanas rigik, — Neelsebub eplänon dalestümo. — 

Dalefat obik idünon utani. Liedö… Ab sio nolol valikosi.

Neelsebub epronon yuli veütik ela Satan kel ebinon mu gretik. Ven

enepükon, siems plutas blövik foga in cem eredikons, ed züliuns flada 

gianik äsvönons in lunid paelik. Igo in klot lutagikum okik Arthur 

äsuetom. Äpidom, das no pimotom diabülu koldülik.

— Ekö, — Neelsebub espikon, lülenükölo in cem e züölo rieti me 

göb. Lögs onik äflamülon me lit bisarik — fläk meba fama pasetik.

— Nüni kimik neodol? — Neelsebub esäkon, zigolölo len lullien ed 

tränölo göb okik.

— Bepenonös eli levobedot pro ob.

— Ut binon nedüfik, vetik …

— Bo, plumbin-li?

— … e yelovik.

Goldin …

— Jö, — Arthur estötom, logetölo fladi. — Uti binon-li gedik 

seimna? U dagik braunik?

— Nö. Uti binon yelovik ai. Semikna binon ko kölül redik.

Deno goldin. Arthur eprimom logetön letikölo mosti skoilik, kel 

äzigolon nesufädiko in cem. Steabs degmil goldina. Atos frädon tä… 

Nö, gudikumo no tikön tefü atos. Nemögiko.

— Nedob timi anik, — Arthur espikom. — Yels mäldeg-veldeg. 

Balädükogös: önunob ore sosus…

Neelsebub estopon omi me smilarorül. Jiniko, das Arthur ejätülom 

cogedäli nendaglofik onik, ibo Neelsebub, tülölo kienis me lufuts, 

äluvokädon demu muad.

— Yels mäldeg-veldeg! — Neelsebub eleroron, e flad ädremon, ed 

igo miedaliens lulliena äsvo äsvönons. — Ogivon ole minutis mäldeg-

veldeg! U flad!

— Minuti te, — Arthur espikom de gul fagik lulliena. — Unedob 

bosili… Spetoröd!

Tiket eüikon in kap omik. Ed ut binon tiket gudikün tüpü lif omik. 

Zu, ut binon tike lönik omik.

— Nedob magivafomüli kuratik me kel süvokor obi, — Arthur 

elesagom. — Mutob küpälön tö zänabür, das valikos binos verätik.

Most evedon rabiätik ed eprimon blasfämön. Lut eblägikon, e dils 

onik evedons redik; flad etoenon keliedölo vögi ela Neelsebub, ed cem

it äsvo ekledon. Ab Arthur Gammet äbleibom fimik. Estetom sufädiko, 

velna u jölan, das pladön omi ini flad binos nensekik, üfo Neelsebub no

oramenon goldini fümiko. Valikos, das nedom de on binon 

magivafomül, e ut veriko no binon…

Mögädo Arthur edagetom fomüli.

— E no käfeds! — Neelsebub etonäron fino, lüjonilölo fladi me 

nams bofik e göb. Arthur enutom fibiko e dönu epubom tö cem okik.

Fini konota reidolsös in nüm sököl.

Sevols-li, das …
Belarusän

1) Belarusän binon län balik tö Yurop nutimo kö dabinons els 

'Bison bonasus' natädiko.

2)  Mons valik Belarusänik binons bankazöts. Könäds no jonidons.

3)  Belarusän binon län balik tö Yurop nutimo kö deadapönod 

jonidon.

4) Bum bukemi Belarusänik netik tö el 'Minsk' (cifazif Belarusäna) 

ibinon jerik sovemo, das mon tatik ädefon. Klu sifans Belarusäna 

imutons tripikön tripi zuik pro bum at.

5) Belarusän binon motedalän jitänitana jiel 'Victoria Azarenka' 

('Вікторыя Азаранка').

Konotül

Nok.

Nok.

Nok, nok.

Nok, nok,  nok.

Nok, nok, nok, nok, nok…

– Kin binon us?

– Hiel Fibonacci.

Lerät

Spion esälodon oki sui läned taana dat tifön dokümis veütik kels 

dabinons in kased pagaledöl vemo nämöfiko. Spion eklänedon oki ini 

bimül nilü galedöp ad seivön sevädovavödi ed nükömön ini kased. 

Lü galedöp enilikon soldat. «Zül. Sevädovavöd-li?» - esäkon 

galedan. «Kil» - egespikon soldat. «Beigololös» - esagon galedan.

Pos tim smalik  lü galedöp enilikon fizir. «Degjöl. Sevädovavöd-li?» 

- esäkon galedan. «Mäl» - egespikon fizir. «Beigololös» - esagon 

galedan.

Pos tim nog anik  lü galedöp enilikon general. «Teldegvel. 

Sevädovavöd-li?» - esäkon galedan. «Zül» - egespikon general. 

«Beigololös» - esagon galedan.

«Yö! Esuemob sevädovavödi.» - eyubon spion, ed eplödikon bimüli

ad golön lü kased. «Kildegmäl. Sevädovavöd-li?» - esäkon galedan. 

«Degtel» - egespikon spion. «Neverätiko! Binol neflen!» - evokädon 

galedan. Spion pesnapon e pedeijuton. Kinik  sevädovavödi verätik 

spion ämuton spikön?

Tuvedot: in nüm sököl.

Tuvedot leräta se nüm büik:

1) Söl Anderson labom cilis tel, nemu bal utanas binom hipul. 

Liomödotik mögod das cil telid i binom hipul?

Lautobsös kompütatabi ninädöl pöpis mögik valik cilas söla 

Anderson:

Cil bäldikün Cil yunikün

jipul jipul

hipul jipul

jipul hipul

hipul hipul

Lefad balid pidulienöl no kanon dabinön ma stip «nemu bal utanas

binom hipul». De lefads kil posbliböl te lefad kilid lesion dabini hipulas 

tel in famül. Dubo mögod dabina hipulas tel leigon:

1−
1

2−
1
2
∗p

=
1
3

,

kö p=1 (no dabinons stipis läyümik).

2) Söl Bergson labom cilis tel, nemu bal utanas binom hipul 

pimotöl ün poszedel. Liomödotik mögod das cil telid i binom hipul?

Lautobsös kompütatabi ninädöl pöpis mögik valik cilas söla 

Bergson, demölo stipi «pimoton ün büzedel/pimoton ün poszedel»:

Cil bäldikün Cil yunikün

jipul (pimotof ün büzedel) jipul (pimotof ün büzedel)

jipul (pimotof ün büzedel) jipul (pimotof ün poszedel)

jipul (pimotof ün poszedel) jipul (pimotof ün büzedel)

jipul (pimotof ün poszedel) jipul (pimotof ün poszedel)

hipul (pimotom ün büzedel) jipul (pimotof ün büzedel)

hipul (pimotom ün büzedel) jipul (pimotof ün poszedel)

hipul (pimotom ün poszedel) jipul (pimotof ün büzedel)

hipul (pimotom ün poszedel) jipul (pimotof ün poszedel)

jipul (pimotof ün büzedel) hipul (pimotom ün büzedel)

jipul (pimotof ün büzedel) hipul (pimotom ün poszedel)

jipul (pimotof ün poszedel) hipul (pimotom ün büzedel)

jipul (pimotof ün poszedel) hipul (pimotom ün poszedel)

hipul (pimotom ün büzedel) hipul (pimotom ün büzedel)

hipul (pimotom ün büzedel) hipul (pimotom ün poszedel)

hipul (pimotom ün poszedel) hipul (pimotom ün büzedel)

hipul (pimotom ün poszedel) hipul (pimotom ün poszedel)

Lefads zül pidulienöl no kanon dabinön ma stip «nemu bal utanas 

binom hipul pimotöl ün poszedel». De lefads vel posbliböl te lefads kil 

lätik lesion dabini hipulas tel in famül. Dubo mögod dabina hipulas tel 

leigon:

1−
1

2−
1
2
∗p

=
3
7

,

kö p=1/2 (mögod das hipul pimotom ün poszedel).

3) Söl Svenson labom cilis tel, nemu bal utanas binom hipul 

pimotöl ün vedel. Liomödotik mögod das cil telid i binom hipul?

Tikölo äsä pö leräts tel büik, ukalkulobs mögodi:

1−
1

2−
1
2
∗p

=
13

27
,

kö p=1/7 (mögod das hipul pimotom ün vedel).

Säkis, küpetis e lofotis aliks ä materis e volanuns 
nitediks kanols lüsedön lü penedabog «komunan@yandex.ru».

